
                                                                                     Замимаи 1 
                                                                              ба ќарори Њукумати 

          Љумњурии Тољикистон 
                                                                 аз 1 апрели соли 2017,  №158  
 
 
 

Барномаи  
давлатии тарбия, интихоб ва љобаљогузории  

кадрњои роњбарикунандаи Љумњурии Тољикистон аз њисоби занону  
духтарони лаѐқатманд барои солњои 2017-2022 

 
                                      1. Муќаддима 
 

 1. Барномаи давлатии тарбия, интихоб ва љобаљогузории кадрњои 
роњбарикунандаи Љумњурии Тољикистон аз њисоби занону духтарони 
лаѐқатманд барои солњои 2017-2022 (минбаъд – Барнома) љињати иљрои 
дастуру супоришњои Президенти Љумњурии Тољикистон, Пешвои 
миллат, муњтарам Эмомалї Рањмон, ки рўзи 6 марти соли 2015 дар 
маљлиси тантанавї бахшида ба Рўзи модар ва эълон гардидани соли 2015 
«Соли оила» баѐн гардидаанд ва тибќи муќаррароти Конститутсияи 
Љумњурии Тољикистон, Ќонуни конститутсионии Љумњурии Тољикистон 
«Дар бораи Њукумати Љумњурии Тољикистон», ќонунњои Љумњурии 
Тољикистон «Дар бораи кафолатњои давлатии баробарњуќуќии мардону 
занон ва имкониятњои баробари амалигардонии онњо», «Дар бораи 
пешгирии зўроварї дар оила», Стратегияи миллии фаъолгардонии 
наќши занон дар Љумњурии Тољикистон барои солњои 2011-2020, 
Стратегияи миллии рушди Љумњурии Тољикистон барои давраи то соли 
2030, Барномаи миѐнамуњлати рушди Љумњурии Тољикистон барои 
солњои 2016-2020 ва дигар њуљљатњои стратегии соњаи пешбурди 
баробарии гендерї ва баланд бардоштани наќш ва маќоми зан дар љомеа 
тањия шудааст.  

2. Барнома ба татбиќи уњдадорињои байналмилалии Љумњурии 
Тољикистон оид ба бартараф намудани нобаробарии гендерї мувофиќи 
принсипњо ва самтњои Конвенсия оид ба барњам додани њама гуна 
шаклњои табъиз нисбати занон, Эъломияи Пекин ва Барномаи амали он, 
Њадафњои Рушди Устувор ва иљрои дигар маќсаду вазифањои дорои 
хусусиятњои гендерї нигаронида шудааст.  

 
                                  2. Тањлили вазъи умумї 
 

3. Тайи солњои соњибистиќлолї тањти роњбарии бевоситаи   
Президенти Љумњурии Тољикистон, Пешвои миллат, муњтарам Эмомалї 
Рањмон Њукумати Љумњурии Тољикистон тавонист, ки барои бењбуди 
вазъи занон таваљљуњи хосса зоњир намояд.  

4.  Аз рўзњои аввали Истиќлолияти давлатї то ба имрўз бо маќсади 
таъмини иштироки васеи занон дар њаѐти љамъиятию сиѐсї, иљтимоию 
иќтисодии љумњурї Њукумати Љумњурии Тољикистон як ќатор санадњои 
меъѐрии њуќуќиро ќабул намуд, ки онњо љињати баланд бардоштани 
маќоми зан дар бунѐди љомеаи демократї наќши муњим мебозанд. 
Фармони Президенти Љумњурии Тољикистон аз 3 декабри соли 1999, №5 
«Дар бораи тадбирњои баланд бардоштани маќоми зан дар љомеа» бањри 
аз байн бурдани мушкилоти гендерї оид ба наќши зан дар љомеа 
заминаи мусоид фароњам овард. 

5. Тањия, ќабул ва амалигардонии санадњои меъѐрии њуќуќии дигар 
дар самти бењдошти вазъи занон, аз љумла Барномаи давлатии «Самтњои 
асосии сиѐсати давлатї оид ба таъмини њуќуќу имкониятњои баробари 
мардон ва занон дар Љумњурии Тољикистон барои солњои 2001-2010», 
ќонунњои Љумњурии Тољикистон «Дар бораи кафолатњои давлатии 
баробарњуќуќии мардону занон ва имкониятњои баробари 
амалигардонии онњо», «Дар бораи пешгирии зўроварї дар оила», 
Барномаи давлатии тарбия, интихоб ва љобаљогузории кадрњои 
роњбарикунандаи Љумњурии Тољикистон аз њисоби занону духтарони 
лаѐќатманд барои солњои 2007-2016, Стратегияи миллии фаъолгардонии 
наќши занон дар Љумњурии Тољикистон барои солњои 2011 – 2020 ва 
Барномаи давлатии пешгирии зўроварї дар оила дар Љумњурии 
Тољикистон барои солњои 2014-2023 барои бењтар намудани сатњи 
иљтимоию иќтисодї, фарњангию маърифатии оилањо, пешгирии 
зўроварї нисбати занон, баланд бардоштани маќоми зан дар љомеа, 
иштироки фаъолонаи онњо дар идоракунии давлат, омода намудани 
кадрњои болаѐќату донишманд аз њисоби занону духтарон ва баланд 
бардоштани маърифати њуќуќии занон  мусоидат намуданд. 

6. Бо маќсади љалб ва пешбарї намудани занњо ба вазифањои 
роњбарикунанда бо ќарори Њукумати Љумњурии Тољикистон аз 1 ноябри 
соли 2006, №496 Барномаи давлатии тарбия, интихоб ва љобаљогузории 
кадрњои роњбарикунандаи Љумњурии Тољикистон аз њисоби занону 
духтарони лаѐќатманд барои  солњои 2007-2016  ќабул гардид, ки барои 
баланд гаштани обрўву нуфузи зани тољик дар арсаи сиѐсат ва афзудани 
теъдоди занон дар сатњи роњбарикунанда замина гузошт.  

 
3. Маќсад ва вазифањои Барнома 

 
7. Маќсадњои Барнома:  
- амалигардонии сиѐсати давлатї дар самти таъмини њуќуќњо ва 

имкониятњо доир ба тарбия, интихоб ва љобаљогузории кадрњои 
роњбарикунандаи кишвар аз њисоби занону духтарони лаѐќатманд;  

- таъмини дастрасии занону духтарон ба хизмати давлатї;  
- таъмини њуќуќи баробари мардон ва занон њангоми пешнињод ва 

таъин намудан ба вазифањои роњбарикунанда;  
- љалби бештари духтарон ба тањсил дар зинаи сеюми тањсилоти 

муассисањои тањсилоти умумї ва муассисањои тањсилоти олии касбї; 
- омода намудани кадрњои љавон аз њисоби донишљўдухтарон. 

8. Бо дарназардошти њадафњои муайяншуда Барномаи мазкур 
иљрои вазифањои зеринро пешбинї менамояд: 

- баланд бардоштани дараљаи раќобатпазирии занњо дар соњаи 
хизмати давлатї; 

- мусоидат намудан дар болоравии мањорату малакаи касбї, њисси 
масъулият ба вазифаи ишѓолкарда, тарбияи ахлоќї ва ватандўстиву 
ватанпарастї;  

-такмили механизмњои њамкорї байни Кумитаи кор бо занон ва 
оилаи назди Њукумати Љумњурии Тољикистон, Агентии хизмати 
давлатии назди Президенти Љумњурии Тољикистон,  маќомоти иљроияи 
мањаллии њокимияти давлатї дар масъалаи интихоб ва љобаљогузории 
кадрњо аз њисоби занони лаѐќатманд; 

- тањкими робитаи муассисањои тањсилоти умумї бо оила дар самти 
фаъолият оид ба тарбияи шоистаи фарзандон ва љалби духтарбачагони 
синни мактабї ба тањсил;  

- њавасмандгардонии донишљўдухтарони лаѐќатманд; 
- бартараф намудани номувофиќатии таносуби касбї бо роњи тањия 

намудани механизмњои мусоидаткунанда барои гирифтани ихтисосњое, 
ки талабот ба онњо зиѐд аст;  

- рушди њамкории сохторњои давлатии соњавї бо љомеаи 
шањрвандї дар масъалаи баланд бардоштани неруи занон дар соњаи 
хизмати давлатї; 

- фаъол гардонидани наќши воситањои ахбори омма дар масъалаи 
бартараф намудани ќолабњои гендерии таќсими наќшњои мардон ва 
занон дар љомеа, ташаккул додани имиљи зан–роњбар. 

 
           4. Самтњои асосии амалигардонии Барнома 

 
9. Амалигардонии Барнома амалї намудани тадбирњои зеринро 

пешбинї менамояд:  
- тањияи санадњои меъѐрии њуќуќие, ки кафолатњои давлатии 

намояндагии баробари занону мардонро дар зинањои гуногуни 
маќомоти њокимияти давлатї, аз љумла дар сатњи ќабули ќарорњо 
таъмин менамоянд;  

- мунтазам  нав ва пурра намудани махзани кадрї аз њисоби занону 
духтарон барои хизмати давлатї аз рўи ихтисосњо; 

- гузаронидани тањлили гендерии интихоб ва љобаљогузории кадрњо 
дар њама сатњи маќомоти њокимияти иљроия, ќонунгузор ва судї; 

- баланд бардоштани маърифати сиѐсї ва њуќуќї, малакаи касбї  ва 
фаъолнокии худи занон; 

- бештар љалб намудани духтарон ба тањсил дар синфњои болої ва 
муассисањои тањсилоти олии касбї; 

- мунтазам гузаронидани мониторинг ва арзѐбии вазъи пешбарии 
занон ба вазифањои роњбарї; 

- ташкили курсњои бозомўзї ва такмили ихтисоси хизматчиѐни 
давлатї, кормандони вазорату идорањо, муассисањои тањсилоти олии 
касбї, љомеаи шањрвандї; 

- ташкили барномањои таълимї бо истифода аз технологияњои нав 
ва усулњои фаъоли таълим барои занон дар заминаи курсњои бозомўзии 
Донишкадаи идоракунии давлатии назди Президенти Љумњурии 
Тољикистон, аз љумла тањияи модулњое, ки ба баланд бардоштани 
ќобилияти худбањодињии занон дар раванди идоракунии давлат ва 
маќомоти мањаллї равона гардидаанд; 

- зиѐд намудани квотањои президентї барои духтарон аз рўи 
ихтисосњои менељмент, технологияњои коммуникатсионї, саноати 
кўњкорї, энергетика ва кишоварзї; 

- амалї намудани наќшањои муштарак бо ташкилотњои љамъиятї 
дар самти тарбияи кадрњои роњбарикунанда аз њисоби занону духтарон;  

- таъмини иштироки занону духтарон дар курсњои такмили ихтисос 
ва тањсил дар хориљи кишвар бо маќсади бозомўзї ва табодули таљрибаи 
онњо; 

- тавсеаи барномаю лоињањои муштарак бо иттињодияњои љамъиятї 
ва њизбњои сиѐсї оид ба баланд бардоштани маърифати њуќуќии 
шањрвандон, пешбарии занон ба маќомоти роњбарикунандаи њизбњои 
сиѐсї; 

- баргузор намудани чорабинињои иттилоотию маърифатї оид ба 
амалисозии баробарии гендерї ва бартарафсозии ќолабњои гендерї дар 
њама табаќањои љомеа; 

- тањияи барномањо, омода ва намоиши наворњо доир ба мавзўи 
иљтимої дар шабакањои давлатии телевизион ва радио, чопи мавод дар 
рўзномаву маљаллањо дар бораи зарурати бартарафсозии ќолабњо оид ба 
наќши мардон ва занон дар љомеа; 

- тањияи барномањои телевизионї ва гуфторњои радиої оид ба 
муаррифии њаѐт ва фаъолияти занони муваффаќи роњбар. 
 

5. Мониторинг ва арзѐбии амалигардонии Барнома 
 

10. Маќсади мониторинг ва арзѐбї  ин таъмини иттилооти 
сариваќтї, пурра ва сањењ дар бораи рафти амалигардонии Барнома ва 
самаранокии он, фароњам овардани замина барои ќабули ќарорњо оид ба 
идоракунии рафти иљрои Барнома мебошад. 

11. Мониторинг ва арзѐбии рафти амалигардонии Барномаи 
мазкур дар асоси нишондињандањои зерин гузаронида мешавад:  

 - нишондињандањои раванди иљрои чорабинињое, ки дар Наќшаи 
чорабинињо оид ба амалигардонии он пешбинї гардидаанд; 
 - нишондињандањои захирањои сарфшаванда, ки сиѐсати љалб ва 
таќсимоти захирањои молиявии барои амалигардонии Барнома 
истифодашавандаро инъикос мекунанд; 
 - нишондињандањои натиљањои нињої, ки таѓйир ѐфтани вазъи 
амалисозии стратегияњои давлатии ќабулшударо мувофиќи вазифањои 
бамиѐнгузоштаи Барнома тавсиф менамоянд; 
 - мониторинги Барнома дар асоси татбиќи чорабинињо ва аз рўи 
захирањои молиявии масрафшаванда барои њар як чорабинї гузаронида 
мешавад.  

6. Натиљањои пешбинишаванда 

 

12.   Натиљањои асосии пешбинишавандаи амалигардонии Барнома 
инњо мебошанд:  

- амалисозии маљмўи тадбирњои ќонунгузорї ва нињодї, инчунин 
дигар механизмњои љалби занњо ба раванди ќабули ќарорњо, аз љумла 
љорї намудани принсипи квотањои безарар дар гузаронидани озмун 
барои ишѓол намудани вазифањои маъмурї; 

- камшавии тафовути гендерї дар масъалаи дастрасии мардону 
занон ба гирифтани тањсилоти  касбї, хусусан аз рўи ихтисосњои сатњи 
идоракунї; 

- таъмини мунтазами нав ва пурра гардонидани махзани маълумот 
оид ба захираи кадрњо барои хизмати давлатї бо намояндагии баробари 
номзадњо аз њисоби мардону занон аз рўи соњањо ва дараљањои 
мансабњои давлатї; 

- омодакунии њисоботњои њарсола оид ба натиљањои мониторинг ва 
арзѐбии иљрои Барнома; 

- љорї намудани курсњои махсус оид ба масъалањои гендерї дар 
барномањои Донишкадаи идоракунии давлатии назди Президенти 
Љумњурии Тољикистон; 

- то соли 2022 зиѐд гаштани шумораи занњо дар байни хизматчиѐни 
давлатї то 40 фоиз ва дар байни роњбарон то 30 фоиз. 

 
                       7. Маблаѓгузории Барнома 

13. Маблаѓи умумї барои амалї намудани Барнома барои солњои 
2017-2022 486 њазор сомониро ташкил медињад: 
- барои соли 2017            76 њазор сомонї; 
- барои соли 2018            78 њазор сомонї; 
- барои соли 2019             80 њазор сомонї; 
- барои соли 2020             82 њазор сомонї; 
- барои соли 2021             84 њазор сомонї; 
- барои соли 2022             86 њазор сомонї. 

 
14. Маблаѓњои иловагї аз ҳисоби дигар манбаъҳои ғайрибуљетие, 

ки қонунгузории Љумҳурии Тољикистон манъ накардааст, љалб карда 
мешаванд. 


